
Ўзбекистон касаба уюшмалари Федерацияси нашри • Газета 1991 йил 21 мартдан чиқа бошлаган • www.ishonch.uz • e-mail: ishonch1991@yandex.uz

Ishonch
Юрт тараққиёти йўлида бирлашайлик!

2021 йил 
8 июнь 

ceшанба

№ 75
(4515)Кун нафаси

Ўзбекистон
касаба

уюшмалари 
федерациясида 

куну тун
фаолият 

кўрсатадиган

қисқа рақамли 
«Ишонч телефони»,  
яъни «Call-center»га
мамлака тимизнинг  
турли  ҳудудларида, 

олис  ва  чекка  
қишлоқларида  

яшаётган хотин-
қизлар  ўз  

муаммолари  
бўйича  исталган  

вақтда  мурожаат 
қилиш лари  мумкин.

12-11

Келгуси сонларда ўқинг...

Куни кеча «Hilton» меҳ-
монхонасида ана шу 
баҳсларнинг туман 

босқичи ғолиблари эълон 
қилиниб, ўйинларда энг яхши 
иштирок этган тўпсурар-
лар тақдирланди ва Тошкент 
шаҳар босқичига чиққан 
маҳалла  жамоаларининг 
ўйин тартибини аниқлаш 
учун қуръа ташлаш маро-
сими бўлиб ўтди. 

Тадбирда мазкур  ўйинлар 
524 та маҳалланинг 18-30 
ёшгача бўлган ёшларини 
қамраб олгани, тадбир спорт 
оммавийлигини оширишга, 
иштирокчилар ўртасидаги 
дўстлик ва аҳилликни ку-
чайтиришга хизмат қилга-
нини таъкидланди. Шундан 
сўнг юртимизнинг машҳур 
футболчиларидан бири Па-
вел Бугалов билан бирга-
ликда туман босқичидаги 
баҳсларда иқтидорини на-
мойиш этган ўйинчиларга 
фахрий ёрлиқ ва бадиий ки-

тоблар тўплами топширилди. 
– Мен Сергели туманидаги 

«Соҳибқирон» маҳалласида 
яшайман, – дейди 21 ёшли 
Ҳумоюн Маҳмудов. – Талаба-
ман. Маҳалла ёшлари ишти-
рокидаги қизиқарли баҳслар 
спортга бўлган қизиқишимни 
янада оширди. Ўйинлардаги 
иштирокимни кузатган про-
фессионал футбол юлдузлари-
миз тумандаги «Энг яхши ўй-
инчи» деб топишганидан эса 
бошим осмонга етди. Хуллас, 
жараёнлар узоқ пайт ёдимдан 
кўтарилмайдиган хотираларга 
бой бўлди. Шундай мусобақа-
лар ҳар йили ташкиллаштири-
лишини истардим.

Тадбир давомида ўй-
инларнинг Тошкент шаҳар 
босқичи 7-10 июнь кунлари 
пойтахтдаги «ЖАР» спорт 
 мажмуасида бўлиб ўтиши эъ-
лон қилинди.

Зебо НАМОЗОВА,
«ISHONCH»

Тошкент вилояти Чирчиқ давлат пе-
дагогика институтида Қатағон қур-
бонлари ҳаёти ва фаолиятига бағи-
шланган тасвирий санъат асарлари 
танлови ташкил этилди. 

Танловда республикамиз олий таъ-
лим муассасалари талабаларининг юз-
дан ортиқ асари ҳамда Тошкент вило-

яти умумтаълим мактаблари ўқувчилари ва 
 тасвирий санъат тўгараклари иштирокчила-
рининг етмишдан зиёд расм ва ишланма-
лари намойиш этилди.

Остона ҳатлаб, олий ўқув юрти биносига 
кираркансиз, кўргазмада намойиш этилаёт-
ган ижодий ишланмаларни кўриб беихтиёр 
ўша мураккаб, оғир ва долғали – қатағон 
даврига тушиб қолгандек сезасиз ўзингизни. 
Ижод намуналари олдида тўхтаб, чуқур ўйга 
толасиз. Ҳар бир тасвирий санъат намунаси-
нинг ўз айтадиган сўзи бор.

– Ватанимиз истиқлоли, халқимизнинг 
озодлиги ва эркинлиги йўлида мардонавор 
кураш олиб борган, бу йўлда ҳатто ширин 
жонини ҳам аямаган аждодларни қанча кўп 

эсласак, хотирласак шунча кам, – дейди Тош-
кент вилояти Чирчиқ давлат педегогика ин-
ститути ректори Ғафуржон Муҳамедов. – Зо-
тан, бугунги дориламон кунларда уларнинг 
ҳиссаси катта.

Сир эмас, ХХ асарнинг 30-йилларида улуғ 
маърифатпарварларимизга қўйилган ноҳақ 
айблов ва ҳукмларнинг ижтимоий таъсири 
салкам бир асрки, унутилгани йўқ. Бу ҳақда 
адабиётшунослар, тарихчилар, сиёсатшу-
нослар, файласуфлар ҳали-ҳануз ўз сўзини 
айтиб келмоқда.

Тадбир давомида Қатағон қурбонлари 
ҳаёти ва фаолияти ҳақида видеоролик на-
мойиш этилди, «Тасвирий санъат йўналиши 
талабалари ижодий ишлари намойиши», 
академик рассомлар иштирокида «Маҳорат 

дарси» машғулотлари ҳам ўтказилди.
Танловга ташриф буюрган меҳмонлар 

 институт тузилмасидаги «Қатағон қурбонлари 
хотираси музейи», «Учинчи ренессанс мактаб 
остонасидан бошланади» ғояси асосида таш-
кил этилган замонавий географик ҳамда био-
экологик майдонча, касбга ўргатиш каби ил-
мий марказларни ҳам кўздан кечиришди ва у 
ердаги шароитлар билан яқиндан танишишди.

Танловда «Энг маҳоратли рангтасвирчи», 
«Энг яхши ҳайкалтарошлик иши», «Энг 
яхши амалий санъат иши», «Энг яхши ғоя», 
«Рангтасвир», «Ҳайкалтарошлик», «Амалий 
санъат», «Графика» йўналишлари бўйича 
ғолиблар аниқланиб, уларга сертификат ва 
эсдалик совғалари топширилди.

Абдулла АҲМЕДОВ

Онлайн тарзда ўтказилган 
ялпи мажлисда дунёнинг турли 
давлатларидан 200 дан ортиқ ва-
кил иштирок этди. Анжуман да-
стуридан меҳнат соҳасидаги му-
аммоларни бартараф этиш чо-
ра-тадбирлари, «Covid-19» 
пандемия  си учун ишлаб чиқилган 
махсус якуний ҳужжат, Халқаро 
меҳнат ташкилотининг 2022-23 
йилларга мўлжалланган дастури 
лойиҳаси ҳамда бюджети муҳока-
маси ўрин олди.

109-Халқаро меҳнат конфе-
ренциясининг ялпи мажлисида 
Ўзбекистон касаба уюшмалари 
Федерацияси раиси Қудратилла 
Рафиқов иштирок этди ва нутқ 
сўзлади.

Қайд этилганидек, Ўзбекис-
тон ҳам пандемия сабабли гло-
бал инқироз ҳодисалари таъси-
рига дуч келди. Бу эса иқтисодий 
ўсишнинг пасайиши, тўлов балан-
сининг номутаносиблиги ва иш 
билан бандликнинг қисқариши 
хавфини келтириб чиқарди.

Ўзбекистон Республикаси 
Президентининг ташаббуси би-
лан Ҳукумат пандемияга қарши 
кураш бўйича ХМТнинг тўрт асо-

сий тамойилига мос келадиган 
бир қатор профилактик чора-тад-
бирларни қабул қилди. Жумла-
дан, аҳолини ижтимоий ҳимоя 
қилиш учун ижтимоий нафақа-
лар ва озиқ-овқат пакетлари 
олувчилар доирасини кенгайти-
риш, тиббиёт ходимларини қўл-

лаб-қувватлаш, нархлар оши-
шини жиловлаш, ишчиларни 
иш билан таъминлаш ва ижти-
моий  ҳимоялаш бўйича аниқ чо-
ра-тадбирлар амалга оширилди. 
200 мингга яқин меҳнат муҳожи-
рини юртга қайтариш ва мамла-
кат ичида ишга жойлаштириш чо-
ралари кўрилди.

Пандемия шароитида 
 Ўзбекистон касаба уюшмалари 
Федерацияси ишчи-ходимлар 
ҳуқуқлари, шунингдек, иш жой-
ларида санитария меъёрлари ва 
қои даларига риоя этилиши усти-
дан жамоатчилик назоратини 
ташкил этиш, аҳолининг кенг 
қатламига ҳуқуқий ва ижтимо-
ий-иқтисодий масалалар бўйича 
тушунтириш лар бериш, кам таъ-
минланган оилалар ҳамда аёл-

ларни моддий ва маънавий қўл-
лаб-қувватлаш ва уларнинг муам-
моларини ҳал қилишга алоҳида 
эътибор қаратди.

Кўрилган чоралар натижасида 
Ўзбекистонда «Covid-19» хастали-
гига чалиниш аҳолининг 0,3 фо-
изида, касалликка чалинганлар 
орасида ўлим ҳолатлари эса  0,7 
фоизда сақлаб қолиш имконини 
берди. Дунёдаги оз сонли мамла-
катлар орасида ялпи ички маҳсу-
лот ҳажми пасайиб кетмади, ак-
синча, реал қийматда 1,6 фоизга 
ўсди.

БМТ Бош ассамблеясининг 
75-сессиясидаги нутқида Пре-
зидентимиз Шавкат Мирзиёев 
Жаҳон соғлиқни сақлаш ташки-
лоти, Халқаро меҳнат ташкилоти 
ва бошқа халқаро тузилмалар то-
монидан маъқулланган Бирлаш-
ган Миллатлар Ташкилоти шафе-
лигида «Пандемиялар даврида 
давлатларнинг ихтиёрий мажбу-
риятлари тўғрисида халқаро ко-
декс» ишлаб чиқиш ташаббуси 
билан чиқди. 

Кодекс лойиҳасида касаба 
уюшмаларининг иш жойларида 
хавфсиз меҳнат шароитларини 
яратиш, аҳолининг иш билан таъ-
минланишини қўллаб-қувватлаш, 
меҳнат муҳожирлари ҳуқуқла-
рининг кафолатлари ва барча 
мамлакатлар орасида вакцина 
ва дори-дармонларни адолатли 
тақсимлаш бўйича таклифлари 
инобатга олинган.

Қудратилла Рафиқов барча 
мамлакатлар касаба уюшма-
лари ва ишчиларини пандемия 
даврида давлатларнинг ихти-
ёрий мажбуриятлари тўғриси-

даги халқаро кодекснинг қабул 
қилинишини қўллаб-қувватлашга 
чақирди. Шу билан бирга, Меҳнат 
соҳасидаги асосий принциплар 
ва ҳуқуқлар тўғрисидаги деклара-
ция нормаларига хавфсиз меҳнат 
шароитларига бўлган ҳуқуқлар, 40 
соатлик иш ҳафтаси, йиллик пул-
лик таътил, оналикни муҳофаза 
қилиш ва меҳнат мигрантлари 
ҳуқуқларини ҳимоя қилиш каби-
ларни қўшиб кенгайтириш зарур-
лигини таъкидлади.

Маълумот учун айтиш ло-
зимки, Халқаро меҳнат таш-
килоти томонидан ҳар йили 
Халқаро меҳнат конференцияси 
чақирилади. У меҳнатга ва ижти-
моий масалаларга доир уму-
мий муаммолар ҳамда халқаро 
меҳнат меъёрлари муҳокама 

қилинадиган халқаро анжуман 
ҳисобланади. Ушбу анжуманда 
ташкилотнинг умумий сиёсати 
белгиланади. 

Ҳар йили ўтказиб келинади-
ган ушбу конференция охирги 
марта 2019 йилда Женевада бў-
либ ўтганди. Халқаро меҳнат 
ташкилотининг 100 йиллигига 
 бағишланган 108-Халқаро меҳнат 
конференциясида Ўзбекистон де-
легацияси ҳам қатнашган эди. Ўт-
ган йили эса пандемия шароити 
сабабли конференция ташкил қи-
линмади.

109-Халқаро меҳнат конфе-
ренцияси мажлислари жорий 
йилнинг 19 июнига қадар давом 
этади.

Ғуломжон МИРАҲМЕДОВ,
«ISHONCH»

Анжуман

Мусобақа Танлов

ХАЛҚАРО МЕҲНАТ КОНФЕРЕНЦИЯСИНИНГ ЯЛПИ МАЖЛИСИ
2021 йил 7 июнь куни 109-Халқаро меҳнат конференцияси ялпи мажлиси бўлиб ўтди.

Таъкидлаш жоизки, 109-Халқаро меҳнат конференция-
 си шу йилнинг 20 майида дастлабки йиғилиши билан 
бошланган бўлиб, коронавирус пандемияси сабаб он-
лайн тарзда ўтказилмоқда. Биринчи йиғилишда Маро-
каш Қироллигининг БМТдаги ва бошқа халқаро ташки-
лотларнинг Женевадаги ваколатхонаси элчиси ҳамда 
доимий вакили Омар Знибер Халқаро меҳнат конфе-
ренцияси раиси этиб сайланган эди. 3 июндан эса қў-
миталар йиғилишлари бўлиб ўтмоқда.

Тошкент
вилояти

Тошкент
шаҳри

Яшил майдонда 
маҳалла ёшлари

Ёшларни спортга қизиқтириш учун кўрилаётган 
чора-тадбирлар салмоғи ошиб бормоқда. Яқинда 
Давлат хавфсизлик хизмати Тошкент шаҳар 
 бошқармаси бошлиғи кубоги учун пойтахтимиз-
даги маҳалла ёшлари ўртасида уюштирилган ми-
ни-футбол мусобақаси ҳам буни тасдиқлайди. 
Унда 5240 нафар ёш яшил майдонда ўз маҳора-
тини намойиш этди. 

Санъатнинг сеҳрли сўзи

Деҳқонлар 
қанчалик 

эркин?

Президентимиз «Дав-
лат-хусусий шериклик асо-
сида ҳудудларда замонавий 
иссиқхона хўжаликларини 
ташкил қилиш чора-тадбир-
лари тўғрисида»ги қарорга 
имзо чекди.

* * *
Давлатимиз раҳбари 10-

11 июнь кунлари Тожикис-
тонга расмий ташриф билан 
боради.

* * *
Ҳукуматнинг 2021 йил 4 

июндаги қарори билан Ўзбе-
кистон Республикаси ҳудудига 
импорт қилишда божхона 
божи ва қўшилган қиймат 
солиғидан озод этиладиган, 
ўхшаши республикада ишлаб 
чиқарилмайдиган техноло-
гик асбоб-ускуналар рўйхати 
тасдиқланди.

* * *
Халқаро меҳнат ташкило-

тининг «Ўзбекистонда болалар 
ва мажбурий меҳнат юзасидан 
учинчи томон мониторинги» 
халқаро лойиҳаси доирасида 
Ташқи меҳнат миграцияси 
агентлиги ходимларининг 
Халқаро миграция ташки-
лотининг лойиҳалар бўйича 
миллий ва хорижий консуль-
танти билан видеоконферен-
цалоқа шаклида навбатдаги 
учрашуви бўлиб ўтди.

* * *
Ўзбекистон Савдо-саноат 

палатаси ва Испаниянинг 
«Khesh Investment Partners 
S.L» компанияси ўртасида 
савдо-инвестиция соҳасида 
ўзаро ҳамкорлик қилиш маса-
лаларига бағишланган учрашув 
бўлиб ўтди.

* * *
«Ўзбекистон МЭТ» АЖ 

ҳамда «Россети» АК ўрта-
сидаги ҳамкорлик ижроси 
доирасида йўл харитаси тас-
диқланди.

* * *
Андижонда жамият ижти-

моий-сиёсий ҳаётида аёллар 
ва ёшларнинг ролини ошириш, 
«Аёллар дафтари»га киритил-
ган хотин-қизларнинг муам-
моларини ҳал этиш, уларнинг 
ижтимоий ҳимоясини кучайти-
риш масалаларига бағишлан-
ган очиқ мулоқот бўлиб ўтди.

* * *
«Республика ёшлар 

овози» фестивали доираси-
даги тадбирлар бошланди.

Интернет хабарлари
 асосида тайёрланди.

қарор 
топган

 адолат

Навоий шаҳридан 
унча узоқ бўлма-
ган «Ишонч» бола-

лар оромгоҳининг очилиш 
тадбири болажонлар ва 
уларнинг ота-оналари учун 
катта байрам шодиёнасига 
айланиб кетди. 

Ўзбекистон касаба 
уюшмалари Федерацияси 
Навоий вилояти кенгаши 
раиси ўринбосари Норму-
род Исоқов оромгоҳ очи-
лишига бағишланган тад-
бирда болажонларга яра-
тилаётган шарт-шароит, 
оромгоҳларнинг қулай-
лиги ҳамда дам олишни 
истаётган қувноқ бола-
жонларимизнинг сони 
йилдан йилга ортиб бора-
ётгани ҳақида сўз юритди. 

«Ишонч» оромгоҳида 
бу йил ёз мавсумида жами 
480 нафар бола дам олиши 

режалаштирилган бўлиб, 
бунинг учун март ойидан 
бошлаб жиддий тайёр-
гарликка киришилди. Ўт-
ган қисқа вақт давомида 
оромгоҳ қайтадан таъмир-
ланди. Кутубхона, спорт 
майдонлари, маросимлар 
майдони, чўмилиш ҳав-
заси, ошхона, омборхона 
ва ётоқхоналар замон та-
лаблари даражасида мав-
сумга шай қилинди.

Очилиш тадбирида қат-
нашган ота-оналар оромгоҳ 
атрофини кўздан кечирар 
экан, ушбу масканда яра-
тилган шароитлардан мам-
нун эканини ҳам алоҳида 
таъкидлашди.

ДАвР: «Аёллар дафтари»ни варақлаганда...

Айни вақтда Шаҳрисабз шаҳрида 
яшовчи 1321 нафар хотин-қиз 
«Аёллар дафтари»га киритил-

ган. Уларнинг 703 нафари ижтимоий 
шароити оғир, ишсиз аёллар. Яқинда 
шаҳрисабзлик 30 нафар аёл Марғилон 
шаҳрида бир ой давомида водийлик 
ҳунармандлардан адрас, атлас, бахмал 
ва гилам тўқиш сирларини ўрганишди. 
Икки нафари адрасдан ҳар хил мил-
лий либослар бичиш-тикишни ҳам ўз-
лаштириб қайтди. Шу орада водийдан 
турли тўқув дастгоҳлари келтирилиб, 
Шаҳрисабз ҳунармандлари кластери 
ташкил этилди ва қизғин иш жараёни 
бошланиб кетди. 

 – Турмуш ўртоғим билан ажрашган-
ман, – дейди «Кушхона» маҳалласида 
яшовчи Рисолат Ражабова. – 18 йил-
дан бери гоҳ онамникида, гоҳ ижара-
ма-ижара кўчиб яшаб келяпмиз. Қий-
налиб қолганимдан болаларимни Ки-
тоб туманидаги 5-Меҳрибонлик уйига 
беришга ҳам мажбур бўлдим. «Аёллар 
дафтари»га кирганим, хусусан, Марғи-
лонда ўқиб келишимиз дунёқарашимни 
бутунлай ўзгартирди. Мен нафақат аъло 
бахмал тўқишни, балки деҳқончилик, 
боғдорчилик сирларини ҳам ўргандим. 
Келибоқ ўғилларимга ҳовлини чопти-
риб, қулупнай экдим. Ҳозир ишлиман. 
Уч-тўрт нафар қизга билганларимни 
ўргатяпман. Энг муҳими, руҳиятимдаги 
боқимандалик кайфиятидан бутунлай 
қутулдим. Ҳозир ўтган ҳаётимни эсла-
сам, ўзимдан ўзим уялиб кетяпман...

Атлас, адрас – халқимизнинг миллий 
матоларидан ҳисобланади. Бири ипак-
дан, иккинчиси пахтадан тўқилади. Иши 
асосан қўл меҳнатида бажарилгани 
учун маҳсулотлар сифатли, харидоргир.

– Режага кўра, Шаҳрисабз шаҳри 
Қашқадарёда атлас ва адрас, бахмал 

тўқиш санъатининг маркази бўлиб қо-
лар экан, – дейди «Қўшҳовуз» маҳал-
ласида яшовчи Наргиза Аҳадова. – Бо-
ра-бора бошқа туманлардан келувчи-
ларга биз устозлик қилар эканмиз. Шу 
боисдан, иштиёқимиз баланд. Баҳри 
дилимиз очилиб, ишга келиб кетяпмиз. 
Марғилонга бориб-келишимиз, у ерда 
яшашимиз, ҳаммаси давлат томони-
дан бўлди. Бундан ташқари, Марғилон 
халқи жуда меҳмондўст экан. Бизни уй-
ларига олиб кетиб, шаҳарнинг диққатга 
сазовор жойларини томоша қилди-
ришди. Барчаси учун чин дилдан мин-
натдормиз. 

Беш фарзанднинг онаси  Ҳулкар Ху-
дойбердиева эса Марғилондан адрас 
либослари тикишни ўрганиб қайтди. Бу-
гун унинг қўли-қўлига тегмайди. Чунки 
сифатли маҳсулотдан бўлган кийим-
ларга талаб катта. Атрофида қўни-қўш-
нилари, жиянлари парвона. Улар ҳам 
чеварликни ўрганяпти.

Ипак гилам тўқиётган Шоира Қаҳҳо-
рова ўз дил изҳорини икки оғиз сўз би-
лан баён қилди қўйди: 

– Ишим ўзимга ёқяпти. Маошим ҳам 
ёмон эмас. Биздек ишсиз аёлларга шун-
дай истиқболи порлоқ ҳунарни ўрга-
тишганидан кўнглимиз равшан. 

Хулоса ўрнида воҳалик хотин-қиз-
ларга айтадиган гапимиз: ҳунар ўр-
ганмоқчимисиз? Момомерос атлас 
ва адрас газламаларини тўқишни ис-
тайсизми? Бунинг учун Марғилонга бо-
ришингиз шарт эмас. Бемалол, Шаҳри-
сабзга келинг. У ерда ҳаммаси аъло да-
ражада йўлга қўйилган. Ўрганасиз, ҳатто, 
ишли бўласиз...

АТЛАС ТЎҚИШНИ ЎРГАНИШ
 УЧУН МАРҒИЛОНГА

 БОРИШ ШАРТ (ЭМАС) 
Давлатимиз раҳбари видеоселектор йиғилишларининг бирида 
Шаҳрисабзда ҳунарманд аёллар кўплиги, бу заминда бемалол во-
дийдаги каби атлас, адрас тўқишни йўлга қўйиш мумкинлигини ай-
тиб ўтган эди.

Ишчи гуруҳ фаолияти

– Яқинда «Аёллар дафтари» тизими 
бўйича менга банкдан 36 миллион сўм 
кредит берилди, – дейди у. – Керакли 
асбоб-ускуналарни сотиб олиб, ўз 
 уйимда икки қизим билан хусусий тад-
биркорликни бошлаб юбордик. Ҳар 
хил пишириқлар, ширинликлар, нон 
маҳсулотларини  тайёрлаймиз. Худога 
минг қатла шукурки, 14 фоиз билан 3 
йилга олган кредитимизни ўз вақтида 
сўндириб боряпмиз. 

Энди ишлаб чиқаришни кенгайтириб, 

қўшимча иш ўринларини яратмоқчиман. 
Ўз дўконимиз бўлишини истайман. Битта 
ўғлим маҳсулотларни харидорларга етка-
зиб бериш билан банд. Шу ўғлимга пар-
рандачилик цехи очиб бермоқчиман. Ул-
кан эътибор учун Президентимизга, ҳуку-
матимизга мингдан минг раҳмат!

РАЙҲОН ОПА ЭНДИ ТАДБИРКОР
Нукус шаҳри «Байтерек» МФЙда истиқомат қилувчи 48 ёшли Рай-
ҳон Ембергенова «Аёллар дафтари» доирасида эътиборга олинма-
ганида унинг тақдири қандай кечиши номаълум эди. Яқин йиллар-
гача рўзғорини тебратиш учун йиллаб Россияда юрган Райҳон опа-
нинг энди ўз тадбиркорлик иши бор. Унга бошқа давлатга чиқиш 
зарурати йўқ энди.

– 2016 йилда фаолияти йўлга 
қўйилган оромгоҳ ёз ойида 6 нав-
батда 1000 нафарга яқин ўқувчи-
нинг дам олиши учун мўлжал-
ланган, – дейди оромгоҳ раҳбари 
Шаҳбоз Хонтўраев. – Замона-
вий шинам ётоқхона, бассейн ва 
10 дан ортиқ спорт тўгараклари 
мавсум давомида улар хизматида 
бўлади.

Яқинда оромгоҳда ижтимоий 

ҳимояга муҳтож 30 нафар оила 
фарзандлари мириқиб ҳордиқ 
чиқаришди. 

– Оромгоҳда яратилган 
 шароитлардан беҳад шодландик, 
– дейди Шароф Рашидов тума-
нида истиқомат қилувчи Мубина 
Абдуғаппорова. – Айниқса, пси-
холог опамиз Дилфуза Тўйчиева 
уюштирган қизиқарли беллашув-
лар, шунингдек, «Янги Ўзбекис-

тонни билимли ва бунёдкор ёшлар 
билан барпо этамиз!», «Ватанимга 
хизмат қиламан!» шиорлари остида 
ўтказилган турли спорт мусобақа-
лари, интерактив ўйинлар менга 
жуда манзур бўлди. 

Жиззах
вилояти

«Шароитлардан беҳад шодландик»
Зомин туманидаги Тоғтерак қишлоғида жойлашган 

«Zomin Sunrise» болалар оромгоҳи 150 ўринга мўлжалланган.

Ёзги соғломлаштириш

Акмал АБДИЕВ,
«ISHONCH»

Есимхон ҚАНОАТОВ, 
«ISHONCH»

Муқимбой 
ИСМОИЛОВ,
«Ishonch»

Навоий
вилояти

Навоий вилоятидаги бир қатор оромгоҳлар болажонларга ўз бағрини очди. Хусу-
сан, «Навоийазот» масъулияти чекланган жамияти тасарруфидаги «Офтобжон», Қи-
зилтепа тумани халқ таълими бўлимига қарашли «Дўстлик» ва «Нимкон», Ўзбекис-
тон касаба уюшмалари Федерацияси Навоий вилояти кенгаши қошидаги «Ишонч» 
оромгоҳлари шулар жумласидандир. 

«Ишонч»да қувноқ таътил 

Нормурод 
МУСОМОВ,
«Ishonch»

Наманган вилоятида 8 та оромгоҳ ўғил-қиз-
ларга ўз эшикларини очиб, биринчи нав-
батда шаҳар ва туманлардан 1350 нафардан 
ортиқ бола тантанали тарзда кузатиб қўй-
илди.   

– Оромгоҳларда ўқувчи-ёшларнинг маданият, санъат, 
спорт, ахборот технологиялари, китобга қизиқишларини 
янада ошириш мақсадида 5 та муҳим ташаббус лойиҳа-
ларини кун тартибига киритдик, – дейди Ўзбекистон ка-
саба уюшмалари Федерациясининг Наманган вилояти 
кенгаши бўлим мудири Алихон Акрамов. –  Болажонлар 
дам олиш масканига қадам қўйган биринчи кунданоқ 
санъаткорлар ва ижодкорлар билан  ижодий учрашув-
лар ташкил этилди. 

Янгиқўрғон туманидаги «Камалак» оромгоҳида 
уюштирилган ана шундай тадбирга таниқли санъаткор-
лар ташриф буюрди ва ўтказилган самимий мулоқотлар 
барчага кўтаринкилик бағишлади. 

Наманган
вилояти

Фарғона
вилояти

Орзугул РУСТАМОВА,
 «ISHONCH»

ОРОМГОҲЛАР ҚУЧОҚ ОЧДИ

– Вой, мана бу рубобларни қа-
ранг!.. – Дилшод мусиқа тўгараги 
машғулотлари олиб бориладиган 
хонага кириши билан ҳайратини 
яшира олмади.

Мусиқа раҳбари И.Машари-
пов болажонлар билан тез тил то-
пишди. Қўлига соз олиб кўрмаган 
Рустам ҳам бир ҳафтада доира ча-
лишни ўрганишга муваффақ бўлди. 
Ҳозирда оромгоҳдаги ҳеч бир тад-
бир ушбу тўгарак аъзолари ишти-
рокисиз ўтмайди.

Оромгоҳда, шунингдек, фут-
бол, шахмат-шашка, баскетбол, 
стол тенниси, рассомчилик тўгара-
клари фаолият кўрсатмоқда. Ин-
глиз ва рус тили, адабиёт фанлари 
бўйича маҳорат дарслари таш-
кил этилган. Компьютер саводхон-
лиги бўйича ўқишлар олиб борил-
моқда. Болалар адабиётлари, эртак 
ва шеър китобларга тўла, интернет 
тармоғига уланган кутубхона дам 
олувчилар ихтиёрида. 

– Оромгоҳ ҳудуди, бинолари, 
маънавият ва маърифат хоналари, 
ноаънанавий ва қизиқарли ра-

вишда болаларда мафкуравий им-
мунитетни шакллантириш, уларни 
ватанпарварлик ва миллий ғоя 
руҳида тарбиялашга қаратилган 
миллий ва умуминсоний қадри-
ятларга асосланган баннер, кўр-
газма ва плакатлар билан беза-
тилган, – дейди муассаса раҳбари 
 Д.Тангриберганова. – Бу эса бола-
ларни руҳлантириб, ўз иқтидор-
ларини намойиш қилишга унда-
моқда. 

Ҳар бир навбатда 80 нафардан, 
жами 320 нафар болани дам олди-
ришга мўлжалланган муассаса шу 
йил 1 июнда ўз фаолиятини бо-
шлаган эди. Ҳар бир дам олувчига 
 кийим-бош, шахсий гигиена воси-
талари совға қилинди. 

Ўғил-қизлар қизиқиши, иқти-
дорига қараб, тўгаракларга жалб 
қилинди. Улар «Ҳумо», «Камалак», 
«Истиқлол» гуруҳларига бўлиниб, 
беш ижобий ташаббус доирасида 
турли танловлар, мусобақалар ўт-
казилмоқда. 

Муассасада ҳар бир кун таассу-
ротларга бой бўлмоқда. Санъаткор-
лар, ўз касбининг усталари билан 
тез-тез учрашувлар уюштириляпти. 
Ўзбекистон касаба уюшмалари Фе-
дерацияси Хоразм вилояти кен-
гаши томонидан берилган тавсия 
ва таклифлар пандемия шароитида 
ўқувчиларнинг муносиб дам олиб, 
саломатлигини мустаҳкамлашга хиз-
мат қилмоқда.

Хоразм
вилояти

«Дўстлик»да завқли 
таассуротлар

Муҳаббат 
ТЎРАБОЕВА,
«ISHONCH»

Қўшкўпир туманидаги «Дўстлик» оромгоҳи туман ҳо-
кимлиги томонидан санаторий-соғломлаштириш, эко-
логик-биологик, ўлкашунослик йўналишларида ташкил 
этилган.

Қашқадарё
вилояти

Қорақалпоғистон
Республикаси

Мазкур оромгоҳда бо-
лажонларнинг маза 
қилиб дам олиши 

учун барча шароит яратил-
ган. Мас канга киришингиз би-
лан  бахт ли болаликни акс эт-
тирувчи эртакнамо расмларга 
кўзингиз тушади. Бу ернинг 
баҳаволиги, озодалиги эса ди-
лингизни яйратади. 

– Ўтган йили пандемия са-
баб 2 навбат ишлаган эдик, 
холос. Бу йил оромгоҳимиз 
4 нав бат давом этиб, 800 на-

фардан ортиқ ўғил-қиз ҳордиқ 
чиқаради, – дейди оромгоҳ 
раҳбари Саодат Мўминова. – 
Бу ерда болаларнинг билим ва 
маҳоратларини ошириш учун 
футбол, шахмат, шашка, стол 
тенниси, волейбол, расм, рақс, 
рус ва  инглиз тили, матема-
тика каби тўгараклар ташкил 
этилган. Мухтасар айтганда, 
оромгоҳда ҳар бир кун ёдда 
қолади.

– Биринчи бор оромгоҳга 
келишим, – дейди Элбек Қо-

диров. – Ҳозирда анча дўстлар 
орттирдим. Улар билан ма-
роқли ҳордиқ чиқаряпмиз.

– Бу ерда рус ва инглиз тили 
тўгарагидан ташқари, матема-
тика фанидан ҳам тўгарак бор 
экан, – дейди Аҳмаджон Мир-
заалиев. – Мен унга қатнашиб, 
билимимни янада мустаҳкам-
лаш ниятидаман. 

Бахтли болалик қувончи

Қувасой 
шаҳридаги 
«Фарғонаазот» 
АЖга қарашли 
«Кимёгар» бо-
лалар соғлом-
лаштириш 
оромгоҳи 
207 нафар 
ўғил-қизни ўз 
бағрига қабул 
қилиб олди. 
Айни дамда 
бу сўлим гўша 
болаларнинг 
шўх-шодон 
кулгуси билан 
янада файзга 
тўлган.

Жамшид ЭРГАШЕВ,
«ISHONCH»

Ҳар бир кун ёдда қолажак

МушоҳадаМаънавият

Орамиздаги одамлар

Воқеа билан боғлиқ бошқа 
маълумотлар бири биридан 
аччиқ, аламли ва фожиали. 

Хабарда айтилишича, 12 майга 
ўтар кечаси тунги 3:20 ларда О. 
исмли киши қизни кўчада йи-
гитлар қувлаб юрганини кўрган, 
уларни тўхтатиб бу йўлдан қайтар-
ган. Йигитлардан қиз уйига эмас, 
аммасиникига бораётгани, уни 
ўша жойга кузатиб қўйишмоқчи 
экани  ҳақидаги гапни эшитгач, ўз 
йўлига кетган. Эртаси куни қизнинг 
жасади каналдан топилганидан 
сўнг уни тунда таъқиб қилганлар 
кимлиги О.нинг гувоҳлиги асосида 
аниқланган. Улардан бири ўша 
куни ўттиздан ортиқ одам олдида 
кечаси мактаб қоровулхонасида 
(қоровул аёл киши бўлиб, боласи 
касал бўлгани туфайли ўша оқшом 
ишга чиқмаган) қизни зўрлаганига 
иқрор бўлган. Қоровулхонадан 
жиноятга дахлдор ашёвий далил-
лар топилган, лекин қоровулхона 
бир кунда таъмирланиб, улар йўқ 
қилиб юборилган...

Кейинги пайтларда «Одобни 
беодобдан ўрган» деган мақолга 
риоя қилиш эзгу ният эгалари кут-
ганидек натижа  беряптими-йўқми, 
билмадим-у, назаримда, «Олма 
олмани кўриб, ранг олади» нақли-
нинг ҳаётий исботларига кўпроқ 
дуч келаётгандекмиз. Бироқ ушбу 
сатрлар қораланишига сабаб бу 
мавзу эмас. Юқоридаги воқеа ту-
файли кўз ўнгимдан ўзим кейинги 
уч-тўрт йил ичида танишган, тақ-
дирлари қалбимни тирнаб кетган 
ўсмир ва балоғат ёшидаги қизлар-
нинг қиёфалари ўта бошлади: 

Қорақалпоғистонлик Ойгул 
(барча қизларнинг исми ўзгарти-
рилган) мен танишган пайтимда 
ҳали вояга етмаганди, ажойиб қў-
шиқлар айтарди, шеърлар ёзарди, 
айниқса, она ҳақида. У суд ҳукми 
билан Қўқон махсус қизлар 
касб-ҳунар коллежига юборилган 
экан. Негаки, ўз уйидан чиқиб кет-
ган, бунинг сабаби эса... 

Ойгулни ота-онаси чақалоқли-
гидаёқ ўша кезлар фарзанд кўрма-
ган тоғасига ҳужжат асосида қиз 
қилиб беришган. Кеннойиси даст-
лаб уни жуда яхши кўрган, меҳри-
бонлик қилган, лекин Аллоҳ-
нинг марҳамати билан тоғанинг 
ўзи фарзандли бўлгач, уй бекаси-
нинг асранди қизга муносабати 
 кескин ўзгарган. Масалан, ёшгина 
қизни омборхонага қамаб овқат 
бермаган, калтаклаган, тилла 
тақинчоқларини ўз синглисига 
вақтинча бериб қўйиб, Ойгулни бу 
шақир-шуқурлар ўғрисига чиқар-
гач, ҳамма қизга таъна тошларини 
ота бошлаган. Ҳатто тақинчоқлар 
топилганидан кейин ҳам бирор 
кас ноҳақликлар учун узр сўра-
маган. Бу воқеалардан Ойгулнинг 
ўз туққан онаси ҳам доимо боха-
бар бўлган. Аммо «Биз қизимизни 
укамга берганмиз. Улар нима деса 
– шу», деб бирор марта дилбан-
дини ҳимоя қилмаган, лоақал 
раҳми ҳам келмаган. Охир-оқибат 
Ойгул уйни тарк этган... 

Ҳали вояга етмаган наман-
ганлик Озода вилоятнинг ном-
дор спорт жамоаси аъзоси бўл-
ган. Онаси қаттиқ касалликка уч-
раган, отаси топганини ичкиликка 
сарфлайдиган бу қиз онаси ва ука-
сининг боқувчиси ҳам ҳисоблан-
ган, қўни-қўшнилари томорқа-
сида мардикордек ишлаб, баҳоли 
 қудрат пул топган. Шундай вази-
ятда парваришга муҳтож касал-
манд аёлнинг эри, мени кечира-
сизлар, айтишга мажбурман, ўз 

пушти камаридан бўлган қизига 
бегона эркакдек тегажоғлик қил-
ган. Оқибатда Озода ўз уйидан ке-
тиб, бобоси  ёки ўқитувчисининг 
уйида ётиб юрган, номақбул та-
ниш-билишлар орттирган, шаъни 
топталган...

Айни балоғат ёшидаги тош-
кентлик Фазилат кўз ёшларини 
оқизиб айтган гаплар тошни ҳам 
эътиборсиз қолдирмас, балки. 
Унинг Россияга кетиб, ўша ерда 
бошқа эрга тегиб олган онаси йил 
давомида бор-йўғи 100 доллар 
юборган. Эридан ажрашган опаси 
билан қолган қиз эртаю кеч жиян-
ларининг энага-қаровчиси бўлган. 
Аммо опаси унга «Текинхўр, сени 
нега боқишим керак?», деб кун 
бермаган. Бу миннатлардан кейин 
Фазилат ўша атрофдаги емакхона-
лардан бирига идиш ювувчи бўлиб 
ишга кирган. Шу боис  коллеждаги 
ўқишлари ўлда-жўлда қолиб, жи-
янларига ҳам яхши қарай олмаган. 
Шунда опаси коллежга бориб ўз 
синглиси ҳақида «Бу ёмон қиз. Ке-
чалари кафеларда юради», деб гап 
тарқатган. 

Аксига олгандай, ўша пайт-
гача коллежда гуруҳ раҳбарининг 
ёрдамчиси, тадбирларнинг фаол 
ташкилотчиси бўлиб келган Фази-
лат билан бирорта ўқитувчи холи-
сона суҳбатлашмаган. Қарабсизки, 
шу вақтдан эътиборан устоз лари 
ва гуруҳдошларининг унга нисба-
тан муносабати салбий томонга 
кескин ўзгарган. Қиз эса кафе-
ларда тунда ҳам ишлаб, ўша ер-
ларда ётиб қоладиган бўлган... 

Бундай мисоллар, афсуски, оз 
эмас. Кечасию кундузи бозорга 
боғланиб қолган эру хотин ўсмир 
қизини холасиникига ташлаб қўй-
ган, холанинг бўй етган ўғли уни 
мунтазам хўрлаган, бадном қил-
ган. Қариндошининг бу зулмини 
ҳеч кимга айтолмаган қиз ўз уйига 
қайтиб келса, онаси уриб-сўкиб 
яна ўша жойга олиб бориб қўй-
ган... 

Онасининг иккинчи эри – ўгай 
отасидан доимо қочиб юришга 
мажбур бўлган қиздан ҳамма-
дан кўпроқ ўз онаси норози бўл-
ган. Қиз охири журъат топиб, ўгай 
отасининг ифлосликларини гапир-
ганда, онаси «Сен ёлғон айтяпсан», 
деб уни ҳайдаб юборган. Маълум 
муддат ўтгач, жигаргўшасини ўзи 
излаб топиб, узр сўраган... 

Қизлар махсус касб-ҳунар кол-
лежида суҳбатлашганим – туғили-
шидан нимжону нуқсонли бўлган, 
бироқ мактаб кутубхонасидаги 
барча китобларни ўқиб чиққан 
нозик, рангпар қиз бир тола нур 
каби кўз ўнгимда қолган.  Мак-
табдошлари уни ташқи қиёфасига 
қараб, доим камситган, даврала-
рига қўшмаган. Ота-онасию ўқи-
тувчилар ҳам бу жарликни йўқо-
тиш чораларини кўрмаган бўлса-
лар керакки, қиз ўз ихтиёрига кўра  
махсус коллежга юборишларини 
сўраган. 

Қалбида аёллик, айниқса, она-
лик туйғулари тирик бўлганлар 
учун бундай гапларни ўқиш ёки 
эшитиш осон эмас. Сезиб туриб-
ман, юқорида тилга олинган тақ-
дирлар аксарият кишилар дилини 
оғритади, юракларини титратади. 
Шу боис бу мавзуни кўпинча ай-
ланиб ўтамиз. Лекин токайгача?.. 

Мақоламиз аввалида келти-
рилган воқеа ҳақида ёзаркан, 
журналист Севинчнинг 17 йил-
лик умри адоғида кўрган хўрлик-
ларини далилловчи ашёлар атай 
йўқотилгани тўғрисида афсусла-
ниб ёзади... Кимдир тунги «қув-
ла-қувла»лар гувоҳи бўлган  О. 
исмли одамдан норози бўлади: 
«Қизни нима учун ўша йигитларга 
ташлаб кетди?».

Менинг томоғимга эса бир са-
вол тиғдек қадалади: «Қандай қи-
либ ёшгина қиз тунда уйидан ин-
дамай чиқиб кетишга журъат 
этди? Бундан бехабар қолгани 
ота-онани оқлайдими? Қизнинг 
ўлимига сабаб бўлган ўзбошимча-
лик, оила аъзолари, ҳатто онаси-
дан яширин иш тутиши ўша кеча-
дан бошланмагандир ахир?!». 

Шу ўринда барча оналарга 
мурожаат қилмоқчиман. Балки 
ашёвий далиллар топилар, жино-
ятчилар қилмишларига яраша жа-
золанар, аммо бу билан она қалби 
таскин топадими, тинчланадими? 
У изтироб-аламлардан қутула-
дими? Йўқ! Йў-ўқ!!! 

«Ўнта бўлса, ўрни бошқа» дей-
 ди азалдан халқимиз фарзандлар 
ҳақида. Ҳаёт эса каттаю кичик то-
пишлар ва йўқотишлардан ибо-
рат. Эҳтимол, бой берилган жуда 
кўплаб моддий ва маънавий неъ-
матларнинг ўрнини тўлдирса ёки 
унутса бўлар, фақат... 

Ҳаётий воқеалар отам раҳ-
матлининг қуйидаги гапини 
кўп ёдимга солади: «Болалар-
нинг ота-онадан кейин қолмоғи 
– азалий мерос. Лекин боласини 
 тупроққа топширган ота-оналар-
нинг бу дунёда сурати юради, хо-
лос». Демоқчиманки, оналар, 
жо-он онажонлар, фарзандлари-
мизни, айниқса, табиатан жисму 
руҳонияти нозик қилиб яратилган 
қизларимизни  каттаю кичик но-
хушликлар, кўргуликлар, кутилма-
ган бахтсизликлардан, аввало, ўзи-
миз асрайлик. 

«Арғамчига қил қувват» деган 
мақол инсоний муносабатларда 
ҳам ибрат бўла олади. Фавқулодда 
вазиятларга тушиб қолган инсон-
нинг агар биттагина чин ишонч-
 ли одами, чин сирдоши, чин анг-
лагувчиси бўлса, унга қалбини 
очади, унга суянади (жаҳолат ва 
сабрсизликка таслим бўлмаса, ал-
батта). 

Бундан бир неча йил олдин 
Фарғона вилояти туманларидан 
бирида ўсмир қиз ўзини осиб 
қўйди. Фожиадан олдин унинг 
онаси дугоналари билан ўтказа-
диган «гап» учун музлаткичга нар-
салар қўйган экан. Қиз бир тан-
сиқ мевани олиб егани учун онаси 
уришиб, бир тарсаки туширган 
экан... 

Биз қизчанинг ўз жонига қасд 
қилганини асло оқламаймиз. Аммо 
кўплар она битта мевани қизидан 
устун қўйганини қоралайди, муҳо-
кама қилади. Аслида бу каби фо-
жиаларнинг илдизлари – оналар 
билан қизлари ўртасидаги кўрин-
мас жарликда ётибди. Агар шу 
жарлик бўлмаса, она тансиқ мева-
ларни, аввало, боласига илинмай-
дими? Агар шу жарлик бўлмаса, 
қизнинг «Онажон, мевани сиздан 
сўрамай олганим учун узр. Энди 
бундай қилмайман», дейиши ўз 

жонига қасд қилишдан минг карра 
осон эмасмиди?!

Ўзбекистон халқ ёзувчиси 
Саид Аҳмад умр йўлдоши, ҳассос 
шоира Саида Зуннунова ҳақи-
даги хотираларида ёзишича, ўт-
ган асрнинг 70-йилларида анча 
уринишлар билан Саида опанинг 
соғлиғини тиклаш учун собиқ ит-
тифоқдаги машҳур сиҳатгоҳлар-
дан бирига йўлланма олинибди. 
Саид Аҳмад йўлга отланган шо-
ирани поездга чиқариб, шошил-
май қайтиб келса, Саида опа уйда 
ўтирганмиш. Бу ҳолдан ажаблан-
ган Саид Аҳмадга рафиқаси «По-
езддан тушиб қайтиб келавер-
дим. Уйимда боламни бағримга 
босиб, маза қилиб ҳидлаб ўтир-
ганим яхши», деган экан.     

 Ҳадиси шарифда айтилишича, 
туясини ўз ҳолига қўйиб «Аллоҳга 
топширдим», деган кишига Пай-
ғамбаримиз соллаллоҳу алайҳи 
васаллам  «Туянгни олдин қозиққа 
боғлаб, кейин Аллоҳга топшир», 
деган эканлар. 

Инсон – ер юзидаги энг азиз 
зот. У ўзига берилган ақлу зако-
ват, покиза туйғулар, тафаккур, 
меҳр-муҳаббатни ғанимат умри 
давомида, аввало, Ҳақ йўлига, энг 
яқинлари олдидаги бурчини ба-
жаришга бағишлашдан бошлаши 
шарқона, минг йиллар оша дунё 
эътироф этган самаралар берган 
исломий тарбиянинг хайрли йў-
лидир. Энг яқинларинг («гап»дош-
лар, бозордошлар, телеграмдаги 
гуруҳдошлар, сен қандай қилиб 
бўлмасин, эътиборини қозон-
моқчи бўлган фалончилар эмас) 
яқин туғишганларингдир. Атро-
фимизга назар солиб мушоҳада 
юритсак, ўз оиласи, қавму қарин-
дошлари орасида қадри баланд 
бўлган, ҳурмат қозонган инсонлар 
жамиятда ҳам шундай эътибор то-
падилар. 

Она учун икки дунё ўртасида 
туриб етишган неъмати – фарзан-
дидан суюклироқ, азизроқ, бе-
баҳою яқинроқ инсон бўлиши 
мумкинми? Бу мезоннинг бузи-
лиши оқибатлари – юқорида каби 
бир қатигина сал очилган юракни 
ғижимлайдиган дардлар. 

Азиз онажонлар! «Қизим (бо-
лам) ўқияпти, ишлаяпти. Фа-
лон жойга кетди. Фалончи билан 
юрибди. Фалон қариндошникида» 
каби хаёллар билан андармон бў-
либ, ғафлатда қолмайлик. Ҳали ҳа-
ётий тажрибага эга бўлмаган, ишо-
нувчан, қизиқувчан, баъзан шош-
қалоқ, баъзан ўзбиларчиликка 
алданиб қолиши мумкинлигини 
англаб етмаган дилбандимизнинг 
ҳар қадами, нима ишлар билан 
машғуллиги фақат тунда эмас, кун-
дузи ҳам қаерда ва кимлар билан 
бирга экани, хаёлию телефонини 
нималар банд этганидан боха-
барлик қалбимизнинг доимий та-
биий эҳтиёжига айлансин. Гулдек 
зурриётларимиз жисми, руҳияти, 
маънавиятини омонликда сақлаш 
билан ўзимизни, жамиятни жонда 
кетгувчи армону оғриқлардан 
асрайлик.

Интернет ва медиа марказлар хабарларини 
кузатиб бораман: ҳамма ўз дардини айтишга 
иштиёқманд. Бу яхши, бироқ бу фикрларни 

ким эшитади, тинглайди, ҳеч ўйлаб кўрганмисиз?
Илгари матбуот сўзини бутун жамият эшитарди 

ва шу заҳоти унга муносиб жавоб берарди. Энди 
эса қандайдир бепарволик, ҳатто «пофигизм», яъни 
«парво қилма» одати шаклланган. Танқид қилина-
ётган идора журналист, ижодкор сўзини назар-пи-
санд қилмайди ёки «Нодонга жавоб  – сукут» тар-
зида  муносабат билдиради. Олдинлари матбуотда 
танқидий фикр, ёндашув анқонинг уруғи эди. Энди 
улар бор, лекин уларга зарур жавоб йўқ. Парадокс 
шундаки, жамиятимиз институтлари матбуот сўзи 
нима учун зарурлигини унутиш арафасида. Прези-
дентимиз танқидий таҳлил сўраяпти, матбуот очиқ-
лигини, фикрлар ранг-баранглигини қўллаб-қув-
ватлаяпти. Матбуот ҳаммани фикрлашга ундаяпти, 
аммо эътиборли мақолаларни ўқийдиган, фикр-
лаш тарзига айлантирадиган ўқувчи ўйлаганимиз-
дан анча кам..

Пофигизм реал ҳаётимизга кириб келмоқда. 
Илмий кенгашларда қатнашиб шу нарсага амин 
бўлмоқдаманки, ҳеч кимни тадқиқотчи фикри қи-
зиқтирмайди, ҳатто у билан ҳеч ким қизиқмайди. 
«Биродар, муаммо бўйича фикрингизни айтинг» 
дегинг келади беихтиёр. Баъзи «олимлар» ўз 
 фикрини мутлақ ҳақиқат билиб, тадқиқотчи эъти-
розини ошкора рад этиб тураверади. 

Қизиқ, нега биз демократияни орзу қилган 
эдик? Нега биз ўзга фикрни эшитишга, тинглашга 
тайёр эмасмиз?

Ким нима деяпти, нега у шу фикрда, мавзудан 
нега чиқиб кетяпти? Шундай саволни қўйиш им-
кони йўқ, уларни ҳеч ким эшитмайди ва улар билан 
қизиқмайди ҳам. Ғалати ҳол – демократия, сўз эр-
кинлиги бор, аммо сўзингни тинглайдиган, англай-
диган йўқ.

Аудиторияга кирганимда, иложи борича талаба-
лар билан очиқ мулоқот уюштиришга интиламан. 
Бу ўзимга ҳам завқ беради. Бироқ аксарият тала-
балар тинглаш ва очиқ мулоқотга киришиш ўрнига 
мобиль алоқага мурожаат этишни афзал билади. 
Тинг лаш маданияти шунчаки ахборотни эшитиш 
эмас, у мулоқот маданияти ҳам-ку ахир! Диққат би-
лан эшитмаган одам мавзуга бевосита тааллуқли 
жавоб беролмайди, баҳсга киришолмайди. Сиз «А» 
десангиз у «В» ёки «Я» дейди. У сизни ҳам, ўзини 
ҳам чалғитади.

Тушунмоқ – моҳиятни англамоқ. Моҳиятни  англаш 
учун билим керак. Тажриба керак. Гоҳо билим ва 
 тажриба ҳам камлик қилади.

Ҳаётни инсонни ва яратишни севмоқ уларни ту-
шунишдан бошланади, ким уларни тушунишни ис-
тамаса, унинг йўли битта – ўзини ўзи маҳв этишдир. 
Ҳаёт эса севиш, яратиш, эъзозлаш, яъни борлиқни 
бор зиддиятлари билан тушуниш, англаш учун бе-
рилган. Бунинг учун эса баъзан тингламоқ керак. 
Афсуски, у бугун бизда етишмаяпти.

Сиз нима дейсиз?

Хотини бирор нарса ундириш илинжида эми-
зикли боласини кўтариб, қайсидир идорага 
кириб кетса, «эр бечора» панароқ жойда 

унинг чиқишини интизорлик билан кутиб ту-
ради. Бир-икки марта ёрдам кўрсатилгач, уларга 
иш таклиф қилинади. Бироқ «Ош деса – тайёр, иш 
деса – айёр» қабилида яшашга одатланган бу ким-
салар маош камлиги баҳонасида уни рад этишади. 
Бирни биров, кўпни меҳнат беришини тушунишни 
хоҳлашмайди.

Мана шундай ҳолатларни эшитган ёки кўрга-

нимда, хаёлимга беихтиёр Избоскан туманининг «Ян-
гиобод» маҳалласида яшовчи Жумабой Қосимов ке-
лади. Олтмиш ёшни қоралаётган бу отахон I гуруҳ 
ногирони, ўзи эмин-эркин юра олмайди. Шундай 
бўлса-да, тиним билмайди. Масалан, охирги 3 йил 
мобайнида уйидан 25-30 чақирим нарида жойлаш-
ган Андижон шаҳридаги эски бозорда ўзи ясаган қўл-
бола велосипед воситасида тирикчилик қилди. Қи-
шин-ёзин эрта тонгдан кечгача одамлар бозордан 
харид қилган деҳқончилик маҳсулотларини уларнинг 
 уйига элтиб бериш билан шуғулланди. Эндиликда эса 
маҳалласидан четга чиқмай эски велосипедларни 
таъмирлаш билан шуғулланяпти. Энг муҳими, имко-
нияти чекланган кишиларга ўзиникига ўхшаган вело-
сипедлар ҳам тайёрлаб беряпти. 

Яқинда Жумабой Қосимовга туман ҳоким-
лиги «Style skuter» русумли янги велосипед тортиқ 
қилди. Бундан руҳланган Жумабой ака унга ўзига 
мос тиркама улаб, одамларга хизмат кўрсатишни 
мўлжалламоқда. 

Менимча, топган-тутганимизда барака ва юртда 
мўл-кўлчилик бўлиши учун барчамиз ўз вазифа-
мизни сидқидилдан адо этишимиз, Жумабой ака 
сингари доимо ҳаракатда бўлишимиз керак. Зеро, 
меҳнатнинг таги роҳат, меваси тотли бўлишини 
англаб етсак ва шу асосда иш юритсак, ҳаётимиз 
янада гўзал ва фаровон бўлади.

СуРАТДА: Жумабой Қосимов «Style skuter» ру-
сумли велосипедида

«Унутилаётган» 
МАДАНИЯТ

ёхуд қачон бир-биримизни тинглаймиз?
Демократия бизга сўз эркинлигини, баҳсга киришиш имконини, қолаверса, танқид 
қилиш, номуносиб фикрни рад этиш ҳуқуқини берди. Аммо демократия бизни 
тинглаш маданиятига ўргатмади.

Андижон
вилояти

Меҳнатнинг зийнати, 
текиннинг миннати кўп

Шахсий кузатишларимга кўра, кейинги пайтда янги бир тоифадаги одамлар пайдо 
бўлишди. Улар кўп вақтларини турли ташкилот ва корхоналар эшиги олдида ўт-
казишади. Ўзларини бечораҳол кўрсатиб, моддий ёрдам сўрашади. Каттаю ки-
чик сайёр қабулларда, турли даражадаги раҳбарлар билан учрашувларда ҳам, ал-
батта, қатнашишади. Уларни «дежурный» шикоятчилар» дейишади.

Оналар, жо-он
онажонлар!..

Шу йилнинг 12 май куни 
ижтимоий тармоқлардан 
бирида Пастдарғом тума-
нидан оқиб ўтувчи канал-
дан 17 ёшли қизнинг жа-
сади топилгани ҳақида 
мудҳиш хабар тарқалди. 
Таъкидланишича, марҳума 
тумандаги 45-мактабда 
ўқиган Севинч исмли қиз 
бўлиб, онаси у 11 майда 
саҳар вақти йўқолиб қол-
ганини айтган. Бувиси би-
лан бир хонада тунайдиган 
Севинч нинг уйда йўқли-
гини билгач, оила аъзо-
лари уни излай бошлаш-
ган. Унинг қўл телефони ва 
оёқ кийими қишлоқ чети-
даги анҳор бўйидан топил-
ган. 

Тошкент вилояти Янгийўл туманидаги 42-умумий ўрта 
таълим мактаби томонидан 2009 йилда Эшниёзова Ма-
дина Тошматовна номига берилган U№ 4001628 рақамли 
Шаҳодатнома йўқолгани маълум қилинади.

Тошкент шаҳрида рўйхатдан ўтган «QURILISH LIZING» 
МЧЖнинг асосий (думалоқ) муҳри йўқолгани маълум қи-
линади.

Эълонлар

Агросаноат мажмуи ходимлари 
касаба уюшмаси Республика кенгаши 
жамоаси кенгашнинг бош юрискон-
сульти Асхад Мусулмоновга онаси

Мукаррам МуСулМоновАнинг
вафоти муносабати билан ҳамдард-
лик билдиради.

Анваржон ҲАЛИМОВ,
журналист

Виктор АЛИМАСОВ, 
фалсафа фанлари 

доктори

Муҳтарама улуҒовА,
Республика маънавият 
ва маърифат маркази

 масъул ходими

Пушкин сиймосига назар Абдуназар бахши тўлиб куйлайди

Боқий қадриятлар

ОРҚА ТОВИНГ –
 ЭЛ ЯХШИ!

Давра қуёш уфққа бош қўйиб, қоронғулик 
чўкаётганини ҳам илғамай қолади. Бахши куй-
лашдан тўхтаб, тин олгандагина даладан қайтган 
қўй-қўзилар маъраши қулоқларига киради...

Шу ўринда бахшининг таржимаи ҳолига 
қисқача тўхталиб ўтсак. У Бойсуннинг Хомкон 
 қишлоғида Поён Эшқурбонов ва Ашраб Норқо-
билова оиласида туғилди. Мактабни, сўнгра Тош-
кент ирригация ва қишлоқ хўжалигини механи-
зациялаш муҳандислари институтини тамомлади. 
Қишлоғига қайтиб, касби бўйича ишлади. Ойша 
Поёновага уйланди.

Бу орада ўз-ўзидан дўмбирага меҳр берди. 
Отасидан Абрай бахши деган бобоси бўлганини 
эшитиб, бу бекорга эмаслигини англади. Йи-
гирма етти ёшида достон айтди. Хушбоқ Мардо-
нақулов, Чоршанби Раҳматуллаев, Қодир Раҳи-
мов сингари бахшилар этагидан тутди. Уларга қў-
шилиб достон, терма куйлади.

Йиллар ўтиб, Гавҳар, Турсуной, Шоира, Зокир 
исмли фарзандлари туғилди. Термаю достонлари 
билан элнинг назарига тушди.

У қирқдан зиёд достон, икки юздан зиёд 
терма билади. «Алпомиш», «Олтин қабоқ», «Ол-
ланазар – Олчинбек», «Санам ва Гавҳар», «Рав-
шанхон», «Гўрўғлининг туғилиши», «Торкистон», 
«Малла савдогар» каби достонларни куйлайди. 
Франция, Швейцария, Бельгия, Қирғизистон син-
гари мамлакатларда бўлиб, бир қанча халқаро 
фестивалларда ўзбек бахшичилик санъатини на-
мойиш этди. 2003 йилда «Ўзбекистон халқ бах-
шиси» унвони билан тақдирланди. 2019 йилда 
Термизда ўтказилган I Халқаро бахшичилик санъ-
ати фестивалида 1-ўринни қўлга киритди. Сафар 
Шайдилов, Гулбой Мирзаев, Муҳаммад Эшбоев, 
Шерали Жумаев, Зулхумор Шерназарова каби 
 кўплаб шогирдлар тайёрлади. 

Эътироф этиш жоизки, набираси Абдураҳ-
мон бахши Абдуназаров  бахшичилик анъана-
ларини давом эттириб, турли фестиваль ва тан-
ловларда муваффақиятли иштирок этиб келяпти. 
Айни пайт  да у «Бўзатов иқтидорларни кашф 
этади!» шиори остидаги «Республика ёшлар 
овози» фестивали ҳамда Нукус шаҳрида бўлади-
ган II Халқаро бахшичилик санъати фестивалига 
қизғин тайёргарлик кўряпти... 

* * *
Энди яна даврага қайтамиз. 

Айтади-ку, ой тувганда жориқ бўлар,
Сувли сойлар бўлиқ бўлар.
Бу кунларам бир кун бориб,
Орқамизда тарих бўлар. 

Абдуназар бахши шундай дея шогирдлари 
билан достонни эртага давом эттиришини ай-
тади. Эл истар-истамас тарқалади... 

Абдуназар бахши хонадонидаги бундай 
ажойиб кунлар бир ҳафтача давом этади. Ўзи 
ҳам, шогирдлари ҳам тўлиб-тошиб куйлайди. Эл 
биринчи кундагидан кўп тўпланса тўпланадики, 
асло кам бўлмайди. 

Ниҳоят, ишимиз якун топади. Биз «Алпомиш» 
достонини ёзиш жараёнини давом эттириш учун 
бошқа бахшилар ҳузурига йўл оламиз...

* * *
Фольклоршунос устозимиз Жаббор Эшонқу-

лов, Ўзбекистон халқ шоири Усмон Азим, Ўзбе-
кистон халқ бахшиси Абдуназар бахши Поёнов 
маслаҳатлари бўйича олиб борган изланишла-
римиз узоқ давом этди. Аниқроғи, «Алпомиш» 
достонининг Сурхондарё-Қашқадарё варианти 
икки йил мобайнида ушбу воҳалар қишлоқ- 
овулларини кезиб, Шеробод достончилик мак-
табининг 18 нафар вакили ижросида тўлиқ 
 (аудио-видео кўриниши 15 соат, 27 қисмдан ибо-
рат) ёзиб олинди. Бу тўпламни яқинда Нукусда 
ўтказиладиган II Халқаро бахшичилик санъати 
фестивали доирасида халқимизга туҳфа этиш ни-
ятидамиз. 

қириб, «Э, халойиқ, доим бирга бўлайиқ, мана 
шундай ўтириб, созу суҳбат қурайиқ, соғ-са-
ломат бўлайиқ, «Алпомиш»дан куйлайвериб, 
давру даврон сурайиқ, энди навбатни шогирд-
ларга берайиқ», дейди. Бахшининг набираси Аб-
дураҳмон бахши дўмбирасини чертиб, куйлай 
бошлайди: 

Адашма, одам, йўлингдан, 
Эҳтиёт бўлгин тилингдан, 
Ҳар не бўлса топарсан, 
Нима бўлса феълингдан. 
Юз ўгирмагин элингдан, 
Бир кун тутар қўлингдан, 
Бардам бўл, бақувват бўл деб 
Келиб суяйди белингдан, 
Орқа товинг – эл яхши.

 У яна бир қатор термалардан айтади. Орада 
тин олганда бахшиларга  мақсадимизни тушун-
тирамиз. Уларнинг кўнглидаги қувонч юзларида 
акс этади, кўзлари порлайди.

Ҳовлига жой қилиниб, барча ташқарилайди. 
Абдуназар бахши яна жиловни қўлига олиб, пи-
ёладаги чойдан ҳўплаб қўйиб, дўмбирасини ҳар 
нағмага солиб, бир зум ўйга толиб, «Илҳом кеп 
қолди, бир жўшайин», деб «Алпомиш»ни давом 
эттиради:

«Икки ака-ука – Бойбўри билан Бойсари-
нинг хотинлари вақти-соати етиб фарзанд 
кўрди. Ана шунда улар бешик тўйи берганда 
бир дарвеш қаландар келиб, сизларга Худо 
фарзанд берди, менинг ҳам хабарим бор, 
деб Бойбўрининг ўғлининг отини Ҳакимбек 
қўйди, Бойсарининг қизининг отини ойбар-
чин қўйди...». 

Келгувчиларнинг охири кўринмайди. Ҳов-
лида ҳам қадам ташлашга жой топиш амри-
маҳол. Шунча эл йиғилган эса-да, пашша учса 
билинади. Ҳамма бошини тебратган кўйи ўзини, 
ўзлигини унутган, оҳангдан маст. Дераза ёнидаги 
ўрик-да тебранади. Шохларида чумчуқлар тизи-
лади. Улар ҳам жим бўлади. Кўчаларга сокинлик 
қўнади.

Абдуназар бахши тинимсиз куйлайди, 
тўлқинланиб-тошиб куйлайди:

«Барчин энасига қараб, эна-ё, энажон, хо-
тин бўлмайдими эрнинг вазири, деб бўзлаб 
турган жойи экан: 

Аллоҳ менинг ақл-ҳушим олдиму,
Ўйлаб турсам кун қиёмат бўлдиму,
Хазон бўлмай қизил гуллар сўлдиму,
Ола товди қора туман  чалдима,
Сўзла, эна, ҳайрон қолдим бу ишга,
Бир тарафдан лашкар босиб келдима».

Акциядорларга умумий йиғилиш 
ҳақида маълумот бериш учун акциядор-
лар рўйхати 2021 йил 4 июнь санаси ҳола-
тига кўра шаклланган.

Акциядорларга умумий йиғилишда 
иштирок этиш учун акциядорларнинг 
рўйхати 2021 йил 22 июнь санаси ҳола-
тига кўра шаклланган.

«Toshkent yo’lovchi vagonlarini qurish 
va ta’mirlash zavodi» АЖ акциядорла-
рининг йиллик умумий йиғилиши кун 
тартиби:

1. Акциядорларнинг йиллик умумий 
йиғилишининг регламентини ва саноқ ко-
миссияси таркибини тасдиқлаш.

2. 2020 учун самарадорликнинг муҳим 
кўрсаткичларини кўриб чиқиш.

3. 2020 йилда корпоратив бошқарув 
тизимини холис баҳолаш натижалари 
тўғрисида.

4. Ижроия органининг фаолияти, мо-
лиявий ҳолати, бизнес-режани амалга 

ошириш натижалари ва 2020 йилда жа-
миятнинг ривожланиш стратегиясига эри-
шиш бўйича амалга оширилган чора-тад-
бирлар тўғрисидаги ҳисоботини тас-
диқлаш.

5. 2020 йил учун жамиятнинг молия-
вий-хўжалик фаолиятининг аудиторлик 
текшируви натижалари асосида аудитор-
лик ташкилотининг хулосаларини тас-
диқлаш.

6. Жамият кузатув кенгашининг қабул 
қилган қарорларини, шунингдек, кузатув 
кенгаши ва тафтиш комиссиясининг ўз 
ваколат доирасига кирадиган масалалар 
юзасидан, шу жумладан, жамиятни бош-
қаришга доир қонун ҳужжатларида бел-
гиланган талабларга риоя этилиши юза-
сидан жамият кузатув кенгашининг 2020 
йил учун ҳисоботини ва тафтиш комисси-
ясининг 2020 йил якуни бўйича хулосала-
рини тасдиқлаш.

7. 2020 йил учун ҳисоботни тасдиқлаш.

8. 2020 йилдаги соф фойда ҳақида.
9. Жамиятнинг 2020 йил якуни  бўйича 

кузатув кенгаши ва тафтиш комиссияси 
аъзоларига тўланадиган ҳақ тартиби ва 
миқдорини тасдиқлаш, шунингдек, 2021 
йил давомида ҳар чоракда тўланадиган 
ҳақ тартиби ва миқдорини кўриб чиқиш.

10. Бошқарув раиси билан тузилган 
меҳнат шартномасини бир йил муддатга, 
акциядорларнинг кейинги йиллик умумий 
йиғилишига қадар узайтириш тўғрисида.

11. Жамиятнинг ижроия органи тар-
кибига маҳаллийлаштириш, саноатда ко-
операция алоқаларини кенгайтириш 
ҳамда ахборот технологиялари масаласи 
бўйи  ча корхона раҳбарининг биринчи 
ўринбосари киритилиши сабабли жами-
ятнинг ижроия органи сони, таркиби ва 
«Ижроия органининг низоми»ни янги 
таҳрирда тасдиқлаш.

12. Мажбурий аудиторлик текширу-
вини ўтказиш учун аудиторлик ташкило-

тини белгилаш, унинг хизматлари учун 
тўловнинг энг кўп миқдори ва у билан 
2021 йилга мўлжалланган шартнома ту-
зиш тўғрисида қарор қабул қилиш.

13. Кузатув Кенгаши аъзоларини сай-
лаш.

14. Тафтиш комиссияси аъзоларини 
сайлаш.

15. 2020 йилда ҳомийлик ва хайрия 
мақсадлари учун тўловларни тасдиқлаш, 
шунингдек, 2021 йилда хайрия ва бошқа 
беғараз ёрдам учун бўлиши мумкин бўл-
ган харажатлар миқдорини тасдиқлаш, 
ҳамда уларнинг тартибини, шароитларини 
аниқлаш ва хайрия (ҳомийлик) бўйи  ча қа-
рорлар акциядорлар умумий йиғилишида 
белгиланган миқдор чегарасида қабул қи-
лиш ваколати Кузатув Кенгашига берили-
шини тасдиқлаш.

16. Акциядорларнинг кейинги йил-
лик умумий йиғилишигача бўлган давр 
учун жамиятнинг кундалик хўжалик фа-

олияти жараёни давомида келажакда 
амалга оширилиши мумкин бўлган аф-
филланган шахслар билан битимларни 
тасдиқлаш.

17. 2020 йил якуни бўйича маҳаллий-
лаштириш, саноатда кооперация алоқа-
ларини кенгайтириш ҳамда ахборот тех-
нологиялари масаласи бўйича корхона 
раҳбарининг биринчи ўринбосари ҳи-
соботини тасдиқлаш, шунингдек, асосий 
ишлаш кўрсаткичлари ва унинг фаолияти 
самарадорлигини тасдиқлаш.

Қатнашчиларни рўйхатдан ўтказиш 
юқорида кўрсатиб ўтилган манзилда соат 
14:00 дан бошлаб ўтказилади. Акциядор-
ларда паспорт ёки гувоҳнома, акциядор-
нинг вакилларига эса қонунда белгилан-
ган тартибда тасдиқланган ишончнома 
бўлиши шарт.

Умумий йиғилиш учун тайёрланган 
ҳужжат ва маълумотлар билан жамият 
жойлашган манзилда танишиш мумкин.

«Toshkent yo‘lovchi vagonlarini qurish va ta’mirlash zavodi» АЖ кузатув кенгаши, 2021 йил 28 июнь соат 15:00 да Тошкент шаҳри, 
Кичик ҳалқа йўли кўчаси, 8-уй манзилида акциядорларнинг йиллик умумий йиғилиши ўтказилишини маълум қилади.

Ҳурматли акциядорлар!

Тадбир

Башариятга 
дахлдор ижод 

 6 июнь куни пойтахтимиздаги Пушкин ҳай-
кали жойлашган майдонда шоир таваллу-
дининг 222 йиллигига бағишланган ада-
бий-маърифий тадбир ўтказилди.

Унда таниқли ижодкорлар, адабиётшунослар, кенг 
жамоатчилик, Россиянинг Ўзбекистондаги элчи-
хонаси масъуллари қатнашди. 

Тошкентда Пушкин номидаги кўча ва майдон бор. 
Қолаверса, шоир таваллудининг 170 йиллиги муноса-
бати билан 1969 йили пойтахтимизда унинг  ҳайкали 
ўрнатилган.

Тўйга тўёна билан деганларидек, бу сафар дав-
латимиз раҳбари тавсияси билан Ўзбекистонда «Рус 
адабиёти дурдоналари» номли 100 жилдлик асарлар 
 мажмуаси чоп этилмоқда. Унинг дастлабки икки жил-
дига Пушкиннинг шеърий ва насрий асарлари кири-
тилган. Бундан ташқари, кейинги пайтларда шоирнинг 
ҳали ўзбек тилига ўгирилмаган асарлари шоир-ёзув-
чиларимиз томонидан таржима қилинмоқда. Чунончи, 
ўтган йили Ҳумоюн Акбар Пушкиннинг бир нечта аса-
рини ўзбекчалаштириб, китоб ҳолида чоп эттирди.

Тадбир давомида рус адабиётидан таржималар 
қилган, ўзбек ва рус адабиёти ҳамкорлигига ҳисса қў-
шиб келаётган бир гуруҳ жамоатчилик вакилларига 
фахрий ёрлиқлар топширилди.

Сўзга чиққанлар Пушкиннинг жаҳон адабиёти ри-
вожига қўшган ҳиссаси ҳақида атрофлича тўхталиб ўт-
дилар, таниқли шоирлар Пушкин ижодидан янги тар-
жималарни жамоатчилик эътиборига ҳавола этдилар. 
Ёш ва умидли ижодкорлардан бири эса шоир шеърла-
рини ўзбек ва рус тилларида ўқиди.

Зебо НАМОЗОВА, 
«Ishonch»

ХАЛҚАРО ПРОЗА 
ФЕСТИвАЛИ

Онлайн тарзда ўтган 
тадбирда Ўзбекис-
тондан ҳам икки на-

фар ижодкор иштирок этди. 
Ёш ёзувчилар – Шерзод Ор-
тиқов ҳамда Нодирабегим 
Иброҳимова онлайн плат-
формада кузатувчиларга 
«Куз симфонияси» ҳамда 
«Жодугар ёхуд минг йиллик 
ҳаёт» номли китобларининг 
қисқача мазмуни ҳақида сўз-

лаб, юртимизда анъанавий реализм ва фантастика 
жанри ривожи хусусида маълумот беришди. Шундан 
сўнг мулоқот савол-жавоб шаклида кечди.    

Фестиваль доирасида Ш.Ортиқовнинг «Ёмғир 
вальси» ва «Соғинч», Н.Иброҳимованинг «Мен, дадам 
ва Алцгеймер» ҳикоялари испан тилида  casabukowski.
com адабий журналида нашр қилинди.

Фарҳод ЭШОНОВ

Эътироф

Чилидаги адабиёт, санъат ва маданиятга оид 
«Casa Bukowski» ижод фонди жорий йилнинг 
29 майидан 5 июнига қадар ижодкорлар ўр-
тасида халқаро проза фестивалини ўтказди.

Эълон

Ўктам ҲАКИМОВ,
фольклоршунос, 

тадқиқотчи

Дўмбирам, сўйла тор билан, 
Қушлар учади пор билан, 
Яхши инсонлар юради 
Элида ёруғ юз билан. 
Қувониб юрсин ҳар одам 
Орқада ули-қиз билан, 
Икки оғиз терма айтайин
Қўлимда сумбул соз билан...

«Алпомиш» достонини тўлиқ ҳолда ёзиб 
олишни мақсад қилиб Сурхон элида, Абдуна-
зар бахши рўпарасида ўтирар эканман, дўмби-
расини созлаган бахши бобо айтимини шу тер-
мадан бош лайди. Бизнинг дарагимизни эшитиб, 
ҳамсоялар йиғилган. Давра қизигандан-қизийди. 
Бахши авжига чиқади:

Жигитни сулув кўрсатар 
Олдида ини-оғаси, 
Тулпорни сулув кўрсатар 
Оқ айил пўштан тўғаси. 
Ризқу рўзин қўшган экан
Яратган Аллоҳ эгаси,
Доно бўлар одамзод, 
Жигида бўлса тоғаси...

Фурсатдан фойдаланиб, ушбу манзарани 
видеотасмага муҳрлаймиз. «Болам, телеви-
зорда кўрсатасизлар-ма?» деб соддадиллик би-
лан сўрайди даврада ўтирганлардан бири. «Ал-
батта!», деймиз кайфиятини кўтариш учун. 

Хурсандчилик ва шодонлик нафаси уфуриб 
турган бу онларда барчанинг қувончи чексиз. 
Дўмбирадан таралаётган куйга сеҳрлангандек 
ўтиради. Ёшу қари жой олган уйдан таралаётган 
дўмбира овози кўчага ва рўпарадаги уйларга ҳам 
баралла эшитилади. Камина ҳам шу куй оғушида 
сармаст.

Бахши «Алпомиш»га ўтади:

«Айтмоқ бўлди биздан,
Эшитмоқ бўлди сиздан, 
Айтайиқ бир бошидан,
Жомон билан яхшидан.
Икки оғиз айтар бўлдик,
Қўнғирот «Алпомиш»идан.
Ўтган бурунги замонда, элу халқи омонда, 

Бойсун-Қўнғирот деган томонда 19 та бийдинг 
авлоди ўтган эди. Ҳаммаси журтини обод қи-
либ, элу халқининг жеганини қанту навот қи-
либ, кексаларни ҳурмат қилиб, ёшлари жур-
тига хизмат қилиб, ана бийларнинг авлод-
лари ўтди...».

Давра тобора кенгайиб боради. Ташқари ҳам 
гавжумлашади. Узун-қисқа бўлиб бахшининг шо-
гирдлари Сафар бахши, Муҳаммад бахши, наби-
раси Абдураҳмон бахши кириб келади. 

Абдуназар бахши «Ҳой, ёра-а», деб томоғини 


